
kahiwan a Thau tatata wa ayuzi a parhaway mashtay ma’ania maparfu,

izai maparfu sa Thau a mathuaw mara’in a kazakazash, kahiwan ayuzi a
parhaway ya antu ma’ania sa maparfu, antu shduu mara sa binanau’az
min’apiq painan. ayuzi a parhaway ya mathuaw ma’ania maparfu mzai
mathuaw makushwit thithu, numa shduuiza thithu piagitanin thithu a taun
numa kataunan. izai mzai kahiwan a kazakazash, thuini ya amara s
binanau’az min’apiq, niza tu amaparfu.

kahiwan a thau mathuaw mani mashkuda, inai a ayuzi amakathu sa
mafazaq kmaparfu, ma’ania maparfu, miazai ya mutantuiza mara sa apiq,
1zal ayuzi inai mangqathi ayuzi amakathu izai mafazaq ma’ania maparfu

mutantu. miahalawan shaunatantu niwan tu minigilha, miahalaiza mzai

paparfuan, numa ya mukaktuniza maparfu, isisuaiza ya migilha, miazithu tu

kahiwan Thau ya mara s apig, numawan sa Thau kahiwan mashtay minfazaq

mapaparfu.

kahiwan itusiwan iaku Taringquan, izai Thau ya amuntua mutusi Kue-

khenn, mutusi Tamazu’an, mara s izai Bunuun a binanau’az amin’apiq,

mashtay malalawa izai ma’ania wa parhaway muntal mutusi mara sa

maparfu

amin’apiq. mutusi Kue-khenn numa Tamazu’an mara sa amin’apiq a
binanau’az, mashtay muntalan makthin a ma’ania wa thau maparfu,
makthin, ya manasha makthin larima izai thau ma’ania mutantu muntal
izahai izai mutantu mara s izai amin’apiq, muntal mutantu amaparfu.
daduiza ya mutantuiza miahala wa maparfu, ya minaparfuiza isisuaiza
ya mashtayza miqgilha, numa ya ma’ania ita, maparfu ita ya matunaw,
mathuaw thaithuy pakatnur itan sa gilha, pakatnuran sa gilha. numa sa thau
kahiwan ya musha mara s izai amin’apiq, miagay malalawa s izahai ma’ania

maparfu.

